
Құрметті депутаттар, әріптестер!

2-слайд. ӘЛЕМДЕГІ МҰНАЙ-ГАЗ-ХИМИЯ 

Мұнай-газ-химия саласының дамуы басқа салаларға мультипликативтік әсер береді. Статистикалық деректерге сәйкес осы саладағы әрбір доллар экономикаға 2,3 доллар өсім береді және әрбір жаңа жұмыс орны аралас салаларда 
7 жаңа жұмыс орнын құруға ықпал етеді.

Бүгінде әлемдегі жалпы ішкі өнімде (ЖІӨ) мұнай-газ-химия саласының үлесі 1%-дан асады және  сарапшылардың  болжамдары бойынша 
2030 жылға қарай 7%-ды құрайтын болады.

Осыған байланысты мұнай мен газды терең өңдеу мұнай-газ саласын одан әрі дамытудың басты басымдығына айналуда.
3-слайд. МҰНАЙ-ГАЗ-ХИМИЯСЫНДАҒЫ ӘЛЕМДІК ТРЕНДТЕР 
Әлемде мұнай-газ-химиясының қарқынды дамуы байқалады, яғни мұнай-газ-химиялық кешендер құрылысы  өсуде. 

Қазіргі таңда әлемдегі мұнай-химия қажеттіліктері үшін көмірсутек шикізатын тұтыну үлесі шамамен 35%-ды құрайды, ал 2050 жылға қарай ол көрсеткіш 50%-ға дейін жетеді. Бұл ретте, ол Қазақстанда 0,2% -ға тең.

Мұнай бағасының жоғары құбылмалылығына қарамастан, полимер өнімдерінің бағасы (полиэтилен мысалында) тұрақты және бұл тренд болашақта да сақталады.
Перспективада мұнай-газ-химия мұнай мен газды тұтыну бойынша өсімнің негізгі драйвері болмақ.
4-слайд. МҰНАЙ-ГАЗ-ХИМИЯНЫҢ ӘЛЕУЕТІ
Өнеркәсіптің барлық дерлік салалары (құрылыс, машина жасау, автомобиль жасау, энергетика, ауыл шаруашылығы, медицина және т.б.). мұнай-газ-химия өнімдерінің тұтынушылары болып табылады.  

Мұнай-газ-химия өнімдерін қайталап өңдеген сайын бастапқы шикізатпен салыстырғанда соңғы өнімнің құны 15 есеге дейін аратады (мысалы, газ→ этан → этилен → полиэтилен → полиэтиленнен жасалған бұйымдар). 

Әлемдік энергия теңгеріміндегі жаңартылатын энергия көздері үлесінің серпінді өсуін (2040 жылға қарай бұрынғы 1,4%-бен салыстырғанда 5,4%) және көмірсутектерге отын ретінде сұраныстың болжамды төмендеуін ескере отырып, перспективада көмірсутек шикізаты негізінен мұнай-газ-химия өнімдерін шығару үшін пайдаланылатын болады.

5-слайд. МҰНАЙ-ГАЗ-ХИМИЯ ӨНЕРКӘСІБІ
Жаңа кәсіпорындардың іске қосылуына және жұмыс жасап тұрған зауыттардың өнім шығару көлемінің артуына байланысты жыл сайын мұнай-газ-химия өнімдері өндірісінің өсуі байқалады. Осылайша, 2020 жылы өндірілген өнім көлемі 
360 мың тоннаны құрады, бұл 2016 жылмен салыстырғанда 6 есе артық.

2020 жылдың қорытындысы бойынша, мұнай-газ-химия өнімдері өндірісінің өсуі 2019 жылмен салыстырғанда 155%-ға артты, оның  80%-ы экспортқа жөнелтілді.







	Кәсіпорындар
	Өнім атауы
	Зауыттың қуаты, 
мың тонна
	2020 жылы өндірілген өнім көлемі, мың тонна

	
	
	
	жоспар, 
мың тонна
	нақты, 
мың тонна

	«Компания Нефтехим LTD» ЖШС
(Павлодар облысы)
	Бензиге арналған қоспа (МТБЭ)
	20
	15
	18

	
	полипропилен, 
	70
	34
	40

	«АМӨЗ» ЖШС
(Атырау облысы)
	Бензол
	134
	43
	44

	
	Параксилол, 
	496
	212
	207

	«Hill Сorporation» ЖШС
(Шымкент қаласы)
	Майлау материалдары, 
	30
	27
	29

	«Лукойл Лубрикантс Орталық Азия» ЖШС
(Алматы облысы)
	Майлау материалдары, 
	100
	20
	21

	Барлығы
	850
	350
	359



Сонымен қатар, Атырау облысында полипропилен (қуаты жылына 500 мың тонна) және Шымкент қаласында ұнтақ полипропилен, бензинге арналған октан санын жоғарылататын қоспалар өндіретін (қуаты тиісінше 81 мың және 
57 мың тонна) екі зауыттың құрылысы жүргізілуде. Бүгінгі күні жобаларды іске асырудың жалпы прогресі сәйкесінше 87% және 99%-ды құрайды.

Полипропилен өндіру зауыты іске қосылғаннан кейін онда бірінші кезекте 11 түрлі өнім шығарылады, болашақта оның түрлерін 64-ке дейін кеңейту жоспарлануда. 

Ағымдағы жылдың сәуір айында Air Liquide Eastern S. A. француз компаниясы «ҚазМұнайГаз» АҚ-мен бірлесіп, Атырау облысында құны 16 млн. АҚШ долларын құрайтын техникалық газ өндіретін зауытты іске қосқанын атап өткім келеді (қуаты 91 млн. текше м.).





6-7-слайдтар. «Ұлттық индустриялық мұнай-химия технопаркі» АЭА және ИНФРАҚҰРЫЛЫМ
Мұнай-газ-химия жобаларына инвестициялар тарту үшін 2032 жылға дейінгі мерзімге «Ұлттық индустриялық мұнай-химия технопаркі» арнайы экономикалық аймағы (бұдан әрі - АЭА) құрылды.

Анықтама үшін:
АЭА аумағы: 3 476 га, мынадай учаскелерден тұрады:
«Қарабатан» алаңы: базалық мұнай-газ-химия өндірістерін өндіру зауыттары;
«Теңіз» алаңы: теңізден Қарабатанға дейінгі этан құбыры бар газ бөлу қондырғысы;
Атырау қаласындағы «Технопарк» алаңы: тұрмыстық және өнеркәсіптік мақсаттағы дайын өнім шығаратын шағын және орта бизнестің өнеркәсіптік паркі.





Бүгінгі таңда арнайы экономикалық аймақ аумағында 10 қатысушы тіркелген, олардың екеуі іске асырылған екі жоба бойынша құрылыс жүргізуде (су дайындау қондырғысы мен полипропилен) және                   6 жоба - жобалау сатысында тұр (полиэтилен, полиэтилентерефталат, метанол және олефиндер, бутадиен өндіру жөніндегі жобалар және пропан, бутан және синтетикалық табиғи газ шығаратын газ фракциялық зауыт).

 Арнайы экономикалық аймақ жұмыс жасап тұрған уақыттан бастап 2021 жылғы  1 мамырдағы жағдай бойынша:
- тартылған инвестициялар көлемі – 850 млрд. теңгені;
- өндірілген өнім көлемі – 23,1 млрд.теңгені құрады.
- 820 тұрақты және 3383 уақытша жұмыс орындары құрылды.

2020 жылдың қорытындысы бойынша арнайы экономикалық аймаққа тартылған инвестициялардың үлесі өңірдегі өңдеу өнеркәсібі саласындағы инвестициялардың жалпы үлесінің                          92,3%-ын құрады.
Бұдан әрі осы арнайы экономикалық аймақтың инфрақұрылымын салу мәселесіне көшкім келеді.
«Ұлттық индустриялық мұнай-химия технопаркі» арнайы экономикалық аймақ аумағында жалпы инфрақұрылымды қалыптастыру зауыттарды салу кезінде күрделі шығындарды 20%-ға дейін үнемдеуге мүмкіндік береді. 

Сингапурдың, Біріккен Араб Әмірліктерінің және Ресейдің арнайы мұнай-химия аймақтарын дамытудың халықаралық тәжірибесі мұндай аймақтардың табыстылығы мемлекеттік қолдауға, атап айтқанда, дайын инфрақұрылыммен қамтамасыз етуге бағытталғанын көрсетеді.
«Ұлттық индустриялық мұнай-химия технопаркі» арнайы экономикалық аймағы инфрақұрылымының нысандарын салуға мемлекеттен 161,7 млрд. теңге бөлінді. 
       Осы қаражатқа темір жол және автомобиль жолдары, инженерлік желілер мен жалпы зауыттық сипаттағы өзге де қажетті инфрақұрылымдық нысандар салынды. Сондай-ақ, қуаты 310 МВт-ты құрайтын газтурбиналық электр станциясы пайдалануға беріліп, су дайындау қондырғысының құрылысы жүзеге асырылуда. Бірінші кезеңдегі инфрақұрылымдық нысандар полипропилен өндіру зауытының жұмыс істеуін қамтамасыз етуге арналған.




Мемлекеттен бөлінген 1 теңге, шамамен                       4,8 теңге жеке инвестиция тартқандығын атап өткім келеді.
Анықтама үшін.
Екінші кезектің құрылысы үшін (полиэтилен, бутадиен және т.б. жобалары үшін) 222,7 млрд. теңге қажет. Екінші кезектегі инфрақұрылым нысандары бойынша іске асырудың жоспарланған мерзімдері мен түпкілікті қаржыландыру көлемі ТЭН 3.0 түзету шеңберінде айқындалатын болады.










8-слайд. МЕМЛЕКЕТТІК ҚОЛДАУДЫҢ ҚОЛДАНЫСТАҒЫ ШАРАЛАРЫ ЖӘНЕ САЛАНЫ ДАМЫТУ ПАЙЫМЫ
Бүгінгі таңда мұнай-газ-химия саласын дамыту мақсатында мемлекеттік қолдаудың елеулі шаралары қабылданды. Атап айтқанда, жоғарыда айтқанымдай, Атырау облысында «Ұлттық индустриялық мұнай-химия технопаркі» арнайы экономикалық аймағы құрылды.

Қазақстан Республикасы Үкіметімен жасалатын инвестициялық келісімдердің тетіктері көзделген, сондай-ақ шетелдік жұмыс күшін тарту рәсімі оңтайландырылды. Жобалау және құрылыс кезінде халықаралық стандарттарды тікелей қолдану мәселесі шешілді. Мемлекет «Ұлттық индустриялық мұнай-химия технопаркі»  арнайы экономикалық аймағы инфрақұрылымының құрылысын қаржыландыруда.
2019 жылы Парламент Депутаттарының қолдауларымен «Газ және газбен жабдықтау туралы» ҚР Заңына мұнай-газ-химия өнімдерін өндіру үшін пайдаланатын өнеркәсіптік тұтынушыларға сұйытылған мұнай газын сатып алу құқығын беру және тауарлық газға бағаны қалыптастыру тетігін белгілеу бөлігінде өзгерістер қабылданды. Бұл тетік мұнай-газ-химия жобаларын шикізатпен қамтамасыз етуге мүмкіндік береді (анықтамалық ақпарат қоса беріледі). 

Мемлекеттік жоспарлау жүйесіне сәйкес 
Қазақстан Республикасында отын-энергетика кешенін дамытудың 2030 жылға дейінгі тұжырымдамасы әзірленді, онда жекелеген бөлімде мұнай-газ-химия секторын дамыту көрсетілген. Аталған құжат шеңберінде саланы дамытудың проблемалық мәселелері талдана келе, мынадай мәселелер:
- бірыңғай аумақта орналастыруға баса назар аудара отырып, өңірлік тұтыну нарығын дамыту үшін серпін болатын ірі мұнай-газ-химия өндірістерін құру;
- мұнай-газ-химиясы үшін қажетті шикізат шығаратын зауыттарды салу арқылы ірі мұнай-газ кен орындарының шикізаттық әлеуетін пайдалану;
- ішкі сұранысты қанағаттандыру және импортты алмастыру үшін мұнай-газ-химия өнімдерін өндіру мүмкіндігімен ұлттық экономиканың әртүрлі салаларының қажеттіліктерін өзара байланыстыру;
- «бір құжат» қағидаты бойынша мұнай-газ-химия жобаларына арналған инвестициялар жөніндегі арнайы келісім туралы заңнамалық тетікті енгізу қарастырылған.

2030 жылға дейінгі отын энергетикалық кешенді дамыту тұжырымдамасы жобасындағы көріністер, әзірленіп жатқан стратегиялық құжатта – Ұлттық жобада көзделген міндеттерге толық сәйкес келеді.
9-слайд. МҰНАЙ-ГАЗ-ХИМИЯ САЛАСЫН ДАМЫТУ БОЙЫНША ҰЛТТЫҚ ЖОБА   
Аталмыш құжат Қазақстанның 2025 жылға дейінгі дамуының ұлттық жоспарының әртараптандырылған және инновациялық экономика құру жалпыұлттық басымдығына сәйкес келеді.

Ұлттық жобаның мақсаты мұнай-газ-химия өнімдері өндірісінің көлемін 2025 жылға қарай 
5 есеге (жылына 2 млн.тоннаға дейін, 2030 жылға қарай - 3 млн.) ұлғайту болып табылады. Бұл құжат іске асырылып жатқан жобаларды шикізатпен қамтамасыз ету, мұнай-газ-химия кластерін құру, сондай-ақ инвестициялар тарту сияқты саланың негізгі міндеттерін шешуге бағытталған. 



10-слайд. МҰНАЙ-ГАЗ-ХИМИЯ ЖОБАЛАРЫН ШИКІЗАТПЕН ҚАМТАМАСЫЗ ЕТУ 
Соңғы жылдары әлемдік мұнай-газ-химияда газды шикізат ретінде пайдаланатын кешендер құрылысының ұлғаю үрдісі байқалуда. Бұл әлемдік нарықтағы мұнай бағасының газ бағасынан едәуір жоғары болуына байланысты.

Газдың барлық құнды компоненттерін тиімді пайдалану полипропилен, полиэтилен, поливинилхлорид, полистирол, полиэтилентерефталат, спирттер, эфирлер, еріткіштер сияқты және т.б. жаңа материалдардың пайда болуына түрткі болды.





Мұндай кешендерді салу үшін инвестордың негізгі шарты ұзақ мерзімді негізде қолжетімді шикізат болып табылатынын атап өткім келеді. Бұл үшін бізде перспективалы шикізат базасы бар, атап айтқанда Орал, Прорва, Ақтөбе,  Қашаған кен орындары. Олардың негізінде жылына жалпы қуаты 12,7 млрд. текше метрді құрайтын газ дайындау инфрақұрылымын салуға болады (Кешенді жоспар шеңберіндегі газдың теңгерімі қоса беріледі).










Ішкі нарықтағы тұтынудың, оның ішінде мұнай-газ-химия мен газ экспортының ұлғаюын ескере отырып, ресурстық базаны ұлғайту қажеттілігі туындайды. Осыған байланысты мемлекет тарапынан газ-химия үшін қажетті шикізат (метан, этан, пропан, бутан) шығаратын жаңа газ өңдеу қуаттарын құруды ынталандыру бағытында жұмыстар атқарылып жатыр. Атап айтқанда, Атырау облысында Қашаған кен орны шикізатының базасында қуаты 1 млрд. текше метрді құрайтын газ өңдеу зауытының құрылысы басталды.








11-слайд. ИНВЕСТИЦИЯЛАР ТАРТУ ҮШІН ҚОЛАЙЛЫ ЖАҒДАЙЛАР ЖАСАУ 
Қазіргі уақытта республикада хош иісті көмірсутектер өндірісі, полипропилен және бензинге арналған октан санын жоғарылататын қоспалар өндірісі, сондай-ақ майлау материалдарын шығаратын зауыттар табысты жұмыс істеуде.

Анықтама үшін:
	Кәсіпорындар
	Өнім атауы
	Зауыттың қуаты, 
мың тонна

	
	
	

	«Компания Нефтехим LTD» ЖШС
(Павлодар облысы)
	Бензиге арналған қоспа (МТБЭ)
	20

	
	полипропилен, 
	70

	«АМӨЗ» ЖШС
(Атырау облысы)
	Бензол
	134

	
	Параксилол, 
	496

	«Hill Сorporation» ЖШС
(Шымкент қаласы)
	Майлау материалдары, 
	30

	«Лукойл Лубрикантс Орталық Азия» ЖШС
(Алматы облысы)
	Майлау материалдары, 
	100

	Барлығы
	850



Сонымен қатар,  полипропилен, бензинге арналған октан санын жоғарылататын қоспа, полиэтилен, полиэтилентерефталат, карбамид, бутадиен, базалық майлар, метанол, олефиндер және т.б. өндірістік жобалар пысықтаудың әртүрлі сатыларында. Осы жобалардың басым бөлігі Атырау облысында орналасқан.

2021-2025 жылдар аралығында мұнай-газ-химия жобаларын іске асыру барысында шамамен                          3,9 трлн. теңге инвестиция тартылатын болады.

Мұнай-газ-химия жобаларының ауқымды капиталды қажет ететінін және олардың өтелу мерзімдерінің ұзақтығын ескере отырып, осы салаға инвестициялар тарту мақсатында Министрлік «бір құжат» қағидаты бойынша мұнай-газ-химия жобалары үшін инвестициялар туралы арнайы келісімнің заңнамалық тетігін енгізуді пысықтауда.
12-слайд. МҰНАЙ-ГАЗ-ХИМИЯ КЛАСТЕРІН ҚҰРУ
«Ұлттық индустриялық мұнай-химия технопаркі» арнайы экономикалық аймағына негізгі мұнай-газ-химия өндірістерін орналастыру, кластерлік даму қағидатына сәйкес келеді. Бұл барлық ресурстарды шоғырландыруға, кәсіпорындар арасында кооперациялық байланыстар орнатуға, жобаларды өзара ықпалдастыруға, бірыңғай инфрақұрылымды пайдалануға, логистиканы оңтайландыруға,               сондай-ақ басқа да салаларды дамытуға мүмкіндік береді.






Кластерлік тәсіл негізінде саланы дамыту ірі мұнай-газ-химия өндірістерінің айналасында базалық өнімді өнеркәсіптік және тұрмыстық мақсаттағы бұйымдарға қайта өңдейтін жаңа кәсіпорындар құруға ынталандырады. Жоғарыда баяндағанымдай,  «Ұлттық индустриялық мұнай-химия технопаркі» арнайы экономикалық аймағында қуаты жылына 500 мың тонна полипропилен өндіретін зауыттың құрылысы жүргізіліп жатыр. Қазіргі уақытта жеке инвесторлармен (Ресей Федерациясы) осы зауыт шикізатының базасында полипропиленді әрі қарай өңдей отырып тоқылған және экструзиялық геосинтетикалық материалдар шығаратын зауыттарды салу пысықталуда. Бұл – жүргізіліп жатқан жұмыстардың іс жүзіндегі дәлелі болып табылады. 

Кластерлер әлемде өңірлік экономиканың немесе жеке саланың заманауи инновациялық даму институты ретінде кеңінен таралған.

Сараптамалық бағалаулар бойынша қазіргі уақытта жетекші елдер (Сингапур, Оңтүстік Корея, Сауд Арабиясы, АҚШ сияқты) экономикасының 50%-дан астамы кластерленумен қамтылған.

Осылайша, барлық ресурстарды тиімді пайдалану мақсатында негізгі мұнай-газ-химия өндірістерін шикізат көзіне тікелей жақын бір аумақта орналастыру бойынша негізгі жұмыстар атқарылып жатыр.

. 


13-слайд. ОДАН ӘРІ ҚАЙТА БӨЛУДІ ДАМЫТУ
Мұнай-газ-химия өндірісі өнімдері үшін логистикалық шектеулікті назарға ала отырып, ішкі және трансшекаралық нарықтардағы сұраныстың болуы саланың дамуына елеулі әсер етеді. Яғни, ауқымды ішкі тұтынуы бар немесе жылдам өсіп келе жатқан үлкен нарықтары бар елдермен шекаралас  елдер ғана жоғары бәсекелестік қабілеттілікке ие болып отыр.

Қазақстанда полимерлік өнімді тұтынудың өсуінің негізгі драйвері – бұл инфрақұрылымды (сумен жабдықтау желілерін, газ құбырларын төсеу, жолдар төсеу, кабельдер төсеу), машина жасауды (автокомпоненттер), ауыл шаруашылығын (қаптау өнімдері) дамыту жөніндегі мемлекеттік бағдарламалар болып табылады.
 

2020 жылы Қазақстан шамамен 225 мың тонна полипропилен мен полиэтиленді импорттады, бұл өз өндірісі болған кезде ішкі нарықтың болашақта өсетіндігінің дәлелі.

Мемлекеттік бағдарламаларға алдын ала талдау жасай келе, болашақта бірінші кезекте тұрғын үй коммуналдық шаруашылық бағдарламасы бойынша құбырлар мен түрлі секторларға арналған қаптама өнімдерін шығару үшін жылына шамамен 500 мың тонна полиэтиленге, автомобильдерге арналған қаптама материалдары мен компоненттерін шығару үшін жылына 260 мың тоннаны полипропиленге, шөлмек өнімдеріне жылына 
100 мың тонна полиэтилентерефталатқа қажеттілік туындауы болжануда. 


Бұл ретте, мұнай-газ-химия өніміне әлеуетті жоғары ішкі сұраныстың болуы экономика салаларының қажеттіліктерін өндірістің мүмкіндігімен өзара байланыстыруды талап етеді. 


14-слайд. КҮТІЛЕТІН НӘТИЖЕЛЕР
Осылайша, Үкімет мұнай-газ секторын шикізаттық бағыттан терең өңделген қосылған құны жоғары өнім шығаруға, яғни жоғары бөліністегі мұнай-газ-химия өнеркәсібін дамытуға қайта бағдарлау бойынша жұмыс жүргізуде. Қойылған міндеттерді іске асыру мынадай нәтижелерге қол жеткізуге мүмкіндік береді:

- мұнай-газ-химия өнімдері өндірісінің көлемін                             2020 жылмен салыстырғанда 2025 жылға қарай 
5 есеге ұлғайту және 2 млн. тоннаны құрайды;

- мәлімделген жобаларды іске асыру үшін тартылатын инвестицияның жалпы көлемі (қарыз қаражаты мен шетелдік инвесторлардың қаражатын қоса алғанда) шамамен 3,9 трлн. теңге;

[bookmark: _GoBack]- мұнай-газ-химия өнімдерінің экспортын 
2020 жылмен салыстырғанда 2025 жылға қарай 
8 есеге ұлғайту және 1,336 млрд. АҚШ долларын құрайды, бұл барлық кірістің 80% құрайды;

- құрылыс кезеңінде 15 000-нан астам жұмыс орнын құру, және де операциялық қызмет кезеңінде 4400-ден астам білікті кадрлар қажет болады.

Қорытындылай келе, 2025 жылға дейін жалпы құны 4,7 млрд. АҚШ доллары болатын 
5 зауыттың құрылысын аяқтау, сон,дай-ақ жалпы құны 12,7 млрд. АҚШ доллары болатын 7 зауыттың құрылысын бастау көзделуде.


15-слайд. ҚОЙЫЛЫМ СҰРАҚТАРЫ
Құрметті депутаттар, жоғарыда атап өткендей, бүгін біз инвестициялар тарту мақсатында «бір құжат» қағидаты бойынша мұнай-газ-химиялық жобалар үшін инвестициялар туралы арнайы келісімнің заңнамалық тетігін енгізуді пысықтап жатырмыз (анықтама қоса беріледі).

Осыған байланысты, бұл мәселе бойынша Сіздердің қолдауларыңыз қажет.
Анықтама үшін.
Қазіргі уақытта ҚР Президентінің 2021 жылғы 
13 наурыздағы тапсырмасына (2.1.3-тармақ) сәйкес «бір құжат» қағидаты бойынша мұнай-газ-химия кешендеріне арналған инвестициялар туралы арнайы келісім тетігін енгізу бөлігінде қолданыстағы заңнамаға түзетулер әзірленді.

Назарларыңызға рақмет!	
